
DFF-TBF Қазақстан 

Жоба нөмірі: 

56835 

Мәртебесі: 

Мақұлданған  

Орналасқан жері: 

Қазақстан 

Бизнес секторы: 

Тамақ өнеркәсібі және агробизнес 

Жекеменшік түрі: 
жеке 

Экологиялық санаты: 

B 

Бекітілген күні: 

2026 жылғы 30 маусым 

Жобаның қысқаша мазмұны (PSD) ағылшын тілінде жарияланған күні: 

2026 жылғы 3 шілде 

«Ақпаратқа қолжетімділік» директивасының 1.4.2 (iii) бөліміне сәйкес: «Директорлар кеңесі 
бекіту өкілеттігін Банктің операциялық басшылығына берген жағдайларда, ол бекітетін 
жобалар бойынша жобаның қысқаша мазмұны ЕҚДБ құру туралы келісімнің 13 (iii)-бабына 
сәйкес қарсылықтың жоқтығы туралы хабарламалар берілетін тиісті кезеңнің басында 
Банкке мүше мемлекетке жіберіледі». 

Жобаның сипаттамасы 

Қазақстандағы ауыл шаруашылығы тауарларының саудасы бойынша жетекші компаниялардың 
бірі TBF Holding Group-қа (бұдан әрі - «Топ») АҚШ долларымен баламасы 25 миллион еуроға 
дейінгі сомада айналым капиталын толықтыруға арналған жаңартылмалы несие (бұдан әрі - 
«Несие») беру. 

Жобаның мақсаттары 

Несие қаражаты Топтың айналым қаражатына деген маусымдық қажеттіліктерін (мысалы, сауда 
қызметі үшін) қаржыландыруға пайдаланылатын болады. 

Өтпелі кезеңге әсері 

Өтпелі процеске ықпал ету көрсеткіші: 62 балл 

Жасыл: ЕҚДБ несие желісінің қолданылу мерзімі ішінде Топтың Қазақстанда өндірілген 
сертификатталған органикалық соя сатып алу көлемін ұлғайтуы арқылы топырақ жағдайын 
жақсартуға, тыңайтқыштар мен суды пайдалануды азайтуға, сондай-ақ фермерлердің жұмыс 
стандарттарын арттыруға жәрдемдесу. 



PUBLIC 

18781r-0 
PUBLIC 

Инклюзивті: персоналды оқыту және жаңа нұсқаулық қағидаттар арқылы Топ ішінде 
жеткізушілерді инклюзивті іздеу әдістерін жетілдіру, сондай-ақ мақсатты оқыту арқылы 
жеткізуші фермаларда, оның ішінде әйелдер арасында, өнімділікті және климатқа төзімділікті 
арттыру және тұрақты ауыл шаруашылығын жүргізу әдістерін жақсарту. 

Клиент туралы ақпарат 

«TRADEAGRA» ЖШС 
TBF Holding Group Қазақстандағы ауыл шаруашылығы өнімдерінің саудасы жөніндегі жетекші 
компаниялардың бірі болып табылады. Топтың негізгі сауда операциялары «TradeAgra» ЖШС 
(Несие алушы) арқылы жүзеге асырылады. Сонымен қатар Топқа, атап айтқанда, астықты 
қоймалау және сақтаумен айналысатын «Agrimer Esil» ЖШС, «Agrimer Aulekol» ЖШС, «Agrimer 
Rudny» ЖШС, «Agrimer Beskol» ЖШС, «Agrimer Mamlutka» ЖШС, «Agrimer Zhanyspay» ЖШС және 
«Agrimer-Astyk» ЖШС (бірлесіп «Несие алушылар» деп аталады) кіреді. 

ЕҚДБ қаржыландыруы 

25 000 000,00 еуро 

Жобаның жалпы құны 

25 500 000,00 еуро 

Экологиялық және әлеуметтік мәселелер бойынша түйіндеме 

В санаты (2024 жылғы ESP). Экологиялық және әлеуметтік кешенді сараптама («ESDD») ішкі 
түрде жүргізілді және ESDD сауалнамасына берілген жауаптар мен компания құжаттамасын 
талдауды, сондай-ақ компаниямен кейінгі өзара іс-қимылды қамтыды. Астық және бұршақ 
дақылдарын сатып алуға, өңдеуге және экспорттауға айналым қаражатын бөлумен байланысты 
экологиялық және әлеуметтік тәуекелдер уақытша сипатта болады, оңай анықталады және 
әсерді азайту шаралары арқылы жойылады. 

ESDD компанияда бүкіл өндірістік және логистикалық циклді қамтитын экологиялық және 
әлеуметтік менеджмент жүйесінің (ESMS) жұмыс істейтінін растады. Ол кешенді саясатты, 
рәсімдерді және мониторинг бағдарламасын қамтиды. Мониторинг бағдарламасына еңбекті 
қорғау, кадр ресурстары, климаттық тәуекелдер, өнеркәсіптік қауіпсіздік, қалдықтармен жұмыс 
істеу, жеткізушілер мен мердігерлерге байланысты тәуекелдер бойынша негізгі көрсеткіштер 
және олардың тұрақты талдауы, сондай-ақ органикалық өнімді сертификаттау және қоршаған 
ортаны қорғау шаралары кіреді. Өнімді сақтау мен өңдеудің негізгі кезеңдерінде ықтимал 
тәуекелдер тұрақты түрде анықталып, бағаланады, сондай-ақ осы тәуекелдерді барынша 
азайтуға бағытталған бақылау шаралары айқындалып, енгізіледі. Коммуникация ақпаратты 
тұрақты ашу және негізгі мүдделі тараптармен, соның ішінде жалға алушы фермерлермен, 
жеткізушілермен және логистикалық серіктестермен өзара іс-қимыл жасау, сондай-ақ еңбекті 
қорғау, қауіпсіздік техникасы және қоршаған ортаны қорғау саласындағы жергілікті заңнамада 
талап етілетін есептілікті, оның ішінде қоршаған ортаға әсер туралы кез келген мәлімдемелерді 
ұсыну арқылы қамтамасыз етіледі. 

Компания өзінің жан-жақты кадр саясатын тиісінше іске асыратынын көрсетті және ресми оқыту 
жоспарына сәйкес қызметкерлерді еңбекті қорғау, қауіпсіздік техникасы және әлеуметтік 
жауапкершілік мәселелері бойынша тұрақты түрде оқытады. 

Компания объектілері ерекше экологиялық немесе әлеуметтік сезімталдық факторларымен 
байланысты емес. Компания ұжымдық шарттың талаптарына сәйкес еңбек заңнамасын, 
сондай-ақ ұлттық заңдар мен рұқсаттарда белгіленген экологиялық шектеулерді, соның ішінде 
атмосфераға шығарындыларға, шуға, су пайдалану мен ағызуларға және қалдықтармен жұмыс 
істеуге қатысты қолданылатын стандарттарды сақтайды. Талаптардың сақталуы ұлттық 

инспекциялар, зертханалық зерттеулер және ішкі аудиттер арқылы тұрақты түрде бақыланып, 
расталады. Анықталған тәуекелдерді жою және операцияларды ЕҚДБ-ның 2024 жылғы 
Экологиялық және әлеуметтік талаптарына (ESR) толық сәйкестендіру үшін Экологиялық және 
әлеуметтік іс-шаралар жоспары (ESAP) келісілді, ол Банктің ESR талаптарын орындау үшін 
мақсатты іс-қимылдарды жүзеге асыруды талап етеді. 

Жобаға «Жасыл» экономикаға көшу (GET) тұжырымдамасы аясында 2-бағытқа (клиенттің 
экологиялық нәтижелерге қол жеткізуге деген міндеттемесі) жатқызылуы негізінде 100 
пайыздық «жасыл» қаржыландыру санаты берілді. Осы бағыт шеңберінде Банк жалпы 
корпоративтік мақсаттарға қаржыландыру ұсынған, бірақ клиент осы мәміле құрылымы 
шеңберінде тексерілетін экологиялық нәтижелерге әкелетін әрекеттерді жүзеге асыру 
міндеттемесін алған жағдайда, ЕҚДБ жобаны «жасыл» қаржыландыру санатына жатқыза алады. 

Техникалық ынтымақтастық және гранттық қаржыландыру 

1) Жоба ЕҚДБ Акционерлерінің арнайы қоры (SSF) қаржыландыратын техникалық 
ынтымақтастық (TC) компонентін қамтиды. TC қаражаты әйелдерге ерекше назар аудара 
отырып, ішкі персонал мен жеткізуші фермерлерге арналған тренингтерді әзірлеу мен өткізуге, 
сондай-ақ гендерлік аспектілерді ескеретін жаңа инклюзивті сатып алу саясатын әзірлеуге 
жұмсалатын шығындардың 80%-ын жабады. 

2) Германияның Федералды қоршаған орта, табиғатты қорғау, ядролық қауіпсіздік және 
тұтынушылардың құқықтарын қорғау министрлігі («BMUV») қаржыландыратын Agrifood Nexus 
бағдарламасы шеңберінде 500 000 еуро көлемінде инвестициялық грант бөлінеді. 

3) Жоба Agrifood Nexus бағдарламасы ұсынатын техникалық ынтымақтастық (TC) компонентін 
қамтиды, ол заңдық сараптама шығындарының 60%-ын жабады. 

Қосымша құндылық 

Қаржыландыру құрылымы: ЕҚДБ i) ауқымды сомадағы, ii) еркін айырбасталатын валютада 
көрсетілген және iii) жеке өтеу құрылымы бар несие ұсынады – бұл шарттардың барлығы бірге 
жергілікті нарықта Топқа қолайлы шарттармен әрдайым қолжетімді бола бермейді. Сондай-ақ 
ЕҚДБ тұрақты әрі сенімді қаржыландыру көзін ұсынады, бұл жергілікті банк секторының 
өтімділігіне әсер ететін макроэкономикалық тұрақсыздық жағдайында ерекше маңызды. 

Тәуекелдерді төмендету: ЕҚДБ қаржылық емес тәуекелдерді (мысалы, елдік, нарықтық) 
төмендету арқылы қолайлы жағдай жасайды. 

Стандарттарды белгілеу: ЕҚДБ-ның TC бойынша қолдауы нәтижесінде бұл операция әйел-
фермерлерге климаттық факторларды ескеретін дағдыларға қолжетімділікті жақсарту, 
халықпен мақсатты жұмыс жүргізу және өндірістік-өткізу тізбектеріне қатысу мүмкіндіктерін 
кеңейту арқылы пайда әкеледі, бұл қосымшалықтың гендерлік факторы ретінде бағаланады. 

Компанияның байланыс ақпараты 

Анара Акбанова 
info@tbf.kz 
+7(701)204-54-17 
www.tbf.kz 
Алматы қаласы, Жамбыл көшесі, 111/72 

Жобаның қысқаша мазмұнының соңғы жаңартылған күні 

2026 жылғы 3 шілде 

Өтпелі кезеңді түсіну   

mailto:info@tbf.kz
https://www.tbf.kz/

ЕҚДБ-ның өтпелі процеске әсерді бағалау тәсілдемесі туралы қосымша ақпарат мына жерде 
қолжетімді   

Коммерциялық мүмкіндіктер    

Коммерциялық мүмкіндіктер немесе сатып алулар туралы білу үшін  клиенткомпаниямен 
байланысыңыз.   

ЕҚДБ-ның коммерциялық мүмкіндіктері (сатып алумен байланысты емес) мәселелері жөнінде:   

Тел.: +44 20 7338 7168   

Email: projectenquiries@ebrd.com бойынша хабарласыңыз.   

Мемлекеттік сектордың жобалары туралы ақпаратты ЕҚДБ сатып алулары сайтынан табуға 
болады:   

Тел.: +44 20 7338 6794   

Email:mailto:projectenquiries@ebrd.com procurement@ebrd.com    

Жалпы сұраныстар   

Нақты сұраныстарды ЕҚДБ сұраныстар нысанын пайдаланып жолдауға болады.   

Экологиялық  және әлеуметтік саясат (ЭӘС)   

ЭӘС және онымен байланысты Жобаларды іске асыруға қойылатын талаптар (ІАТ) ЕҚДБ 
«экологиялық жауапты және тұрақты дамуға» жәрдемдесу бойынша өз міндеттемелерін 
орындайтын тәсілдерді айқындайды. ЭӘС пен ІАТ-қа клиенттер үшін ұлттық заңнаманың 
жұртшылықты хабардар етуге қатысты қолдануға келетін талаптарын орындау бойынша, 
сонымен қатар мүдделі тараптардың мәселелері мен шағымдарын, соның ішінде клиенттің 
және жобаның экологиялық және әлеуметтік тиімділігіне қатысты мәселелер мен шағымдарын 
қабылдау және оларды шешуге жәрдемдесу үшін шағым беру және қарау механизмін құру 
бойынша арнайы ережелер кіреді. Жобаның экологиялық және әлеуметтік тәуекелдері мен 
әсерлерінің сипатына және ауқымына сәйкес, ЕҚДБ өз клиенттерінен мән-жайларға қарай, 
жобалармен байланысты тәуекелдер мен әсерлер туралы  ақпаратты ашуды немесе мүдделі 
тараптармен мазмұнды консультациялар жүргізуді, сонымен қатар олардың түсіндірулерін 
ескеруді қосымша талап етеді7   

ЕҚДБ-ның бұл мәселе бойынша іс-тәжірибесі туралы анағұрлым нақтырақ ақпарат ЭӘС-та 
баяндалған.   

Адалдық және белгіленген нормаларды ұстану   

ЕҚДБ-ның корпоративтік әдепті бақылау бөлімі (КӘББ)  адал басқаруды ынталандырады және 
Банктің бүкіл қызметінің озық халықаралық іс-тәжірибеге сай ең жоғары адалдық 
стандарттарына сәйкестігін қамтамасыз етеді.  Жобалардың Банктің беделі үшін қабылдауға 
келмейтін тәуекелдер болып табылмайтындығын кепілдендіру үшін,  Банктің клиенттерінің 
барлығына қатысты адалдықты кешенді тексеру жүргізіледі. Банк проблемаларды жобаны 
бекіту және бағалау кезеңдерінде айқындау және шешу Банк операцияларының адалдығын 
қамтамасыз етудің анағұрлым тиімді құралы болып табылады деп санайды. Осы қорғау 
шараларында, сонымен қатар жобалардың инвестициядан кейінгі кезеңдерінде адалдық 
тәуекелдерін мониторингтеу процесінде КӘББ  шешуші рөл атқарады.   

КӘББ сонымен қатар ЕҚДБ қаржыландыратын жобалардағы алаяқтық, сыбайлас жемқорлық 
және заңсыз әрекеттер туралы арыздарды тексеру үшін жауап береді.  Алаяқтық пен сыбайлас 
жемқорлық фактісі туралы күдігі бар банктегі, сол сияқты одан тысқарыдағы кез келген тұлға 
Корпоративтік әдепті бақылау бөлімінің Басшысына compliance@ebrd.com электрондық 
мекенжайына жазбаша хабарлама жіберуі тиіс. Көрсетілген мәселелердің барлығын КӘББ 
кейіннен шаралар қабылдау үшін қарайды. Хабарламалардың барлығы, соның ішінде 
бейесімді хабарламалар да қаралады. Хабарламалар Банктің немесе Банк операциялары 
жүргізілетін елдің кез келген тілінде қалдырыла алады. Ұсынылған ақпарат негізделген болуы 
тиіс.   

Ақпаратқа қолжетімділік саясаты (АҚС)    

АҚС 2020 жылғы 1 қаңтардан бастап күшіне енгеннен кейін ЕҚДБ-ның хабардар ету және Банк 
стратегияларын, саясаты мен операцияларын анағұрлым тереңірек түсінуге және білуге 
жәрдемдесу мақсаттарында мүдделі тараптармен өзара ықпалдасу бойынша ЕҚДБ 
процедурасын анықтайды.  ЕҚДБ сайтындағы қолжетімді ақпарат туралы мәліметтер алу үшін 
Ақпаратқа қолжетімділік саясаты парақшасын қараңыздар.   

Нақты ақпаратқа сұранысты ЕҚДБ сұраныстар нысанының көмегімен  жасауға болады.   

Жобалар бойынша есеп беретін тәуелсіз орган (ЖЕБТО)   

Егер экологиялық, әлеуметтік саладағы мәселелерді немесе жұртшылықты хабардар ету 
мәселелерін шешу бойынша Клиенттің немесе Банктің шаралары күтілгендей нәтижелер 
әкелмесе (мысалы, Клиенттің шағымдарын берудің және қараудың жобалық механизмі арқылы 
немесе Банктің басшылығымен тікелей өзара ықпалдасу арқылы), жеке тұлғалар мен ұйымдар 
өз мәселелерін ЕҚДБ-ның Жобалар бойыша есеп беретін тәуелсіз органы (ЖЕБТО) арқылы 
шешуге талпыныс жасай алады.   

ЖЕБТО Банкпен қаржыландырылатын қандай да бір объект зиян келтірді немесе келтіруі 
мүмкін деп санайтын жеке тұлғалардың немесе ұйымдардың өтініштерін тәуелсіз қарауды 
жүргізеді. Бұл орган  әлеуметтік саланың, экологияның және жұртшылықты хабардар етудің 
жобамен байланысты мәселелері бойынша мүдделі тараптар арасындағы келіспеушіліктерді 
еңсеруге ықпал етуді;   

Экологиялық және әлеуметтік саясаттың талаптарын және осы жобаға жататын Ақпаратқа 
колжетімділік саясатының ережелерін Банктің орындайтынорындамайтындығын анықтауды; 
сонымен қатар, қажет болған жағдайда, аталған нормативтік құжаттарды ұстану Банк 
тарапынан орындалмай отырған жағдайларды қарауды және келешекте мұндай жағдайларды 
болдырмауды көздейді.   

IPAM және оның мандаты туралы; қалай қайта қарау Сұранысын тапсыру туралы көбірек 
мәлімет білу үшін Жобалар бойынша есеп беретін тәуелсіз органның веб-сайтына кіріңіз; 
немесе IPAM туралы және сұранысты қалай тапсыру керектігі жөнінде нұсқаулық пен қосымша 
ақпарат алу үшін  үшін IPAM-ға ipam@ebrd.com электрондық поштасы арқылы хабарласыңыз.   

